
Vendim i Këshillit të Mediave të Shkruara të Kosovës ndaj 

ankesës së Vlora Krasniqi kundër Periskopi 

 

 

Këshilli i Mediave të Shkruara të Kosovës në mbledhjen e tij 

të mbajtur më 03 nëntor 2021, shqyrtoi ankesën e dërguar nga 

Vlora Krasniqi kundër Periskopi lidhur me publikimin e 

artikullit me titull “Deputete Zejnullahu njofton popullin: 

‘’Jam kërcënuar nga burri i Vjosa Osmanit”, dhe mori këtë 

- Ankesa miratohet. 

Ankesa ka të bëjë me shkrimin e publikuar në portal të lajmeve 

me titull “Deputete Zejnullahu njofton popullin: “Jam 

kërcënuar nga burri i Vjosa Osmanit”, dhe pretendimin se 

shkrimi bënë shkelje të kapitullit IV të Kodit të mediave të 

shkruara.  

  

Lajmi është shkruar në portal të lajmeve dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme. 

  

Pas leximit të ankesës KMShK gjen se ankesa është e bazuar. 

Pra, ankesa miratohet. 

 

Media ka publikuar një shkrim i cili është fjalimi një 

deputeteje, por që mbi ngjarjen të cilën e ka bërë lajm, e që 

është kontrovers, nuk ka marr edhe mendimin e palës tjetër, 

i cili mendim në këto raste duhet të merret dhe të paraqitet 

në tekstin e lajmit. Kodi i mediave është shumë i qartë në 

aspektin e respektimit të palëve dhe paraqitjes së fakteve 

nga të gjitha palët në shkrimin e medias.  

 

 

Andaj KMShK gjen shkelje të kapitullit IV (e drejta për t’u 

përgjigjur) të Kodit të mediave të shkruara dhe kështu vendosi 

si në dispozitiv të këtij vendimi.    

 

 

 

 

Këshilli i Mediave të Shkruara të Kosovës 


